
GOUVÈNÈ CUOMO SIYEN LEJISLASYON KI VIZE POU ENTÈDI ANCHÈNMAN 

PRIZONYE ANSENT YO PANDAN TRANSPÓTASYON  
 
 
Gouvènè Andrew M. Cuomo jodia te siyen lejislasyon ki gen rapò a restriksyon prizonye 
ansent yo.   Pwojè lwa (A.6430-A/S.983-A) entèdi itilizasyon restriksyon pandan transpò 
prizonye ansent yo nan etablisman koreksyon lokal ak Eta, ak nan delè uit semèn apre 
akouchman oswa rezilta gwosès, sof nan sikonstans ki pi ekstraòdinè. 
 
"Refòm bon sans sa yo touche vrè balans ki pwoteje sante ak diyite yon prizonye ki 
ansent, pandan lap adrese preyokipasyon sekirite piblik," Gouvènè Cuomo te deklare. 
"Lwa sa te fè sistèm jistis kriminèl New York la vin pi ekitab ak solid e mwen remèsye 
pwomotè ansanm avèk defansè yo ki te travay di anpil pou fè l pase." 
 
Pandanke lwa aktyèl yo entèdi itilizasyon restriksyon sou yon prizonye ki pral akouche, 
li pa adrese itilizasyon restriksyon pou prizonye ki ansent yo anvan ak apre akouchman 
oswa rezilta gwosès.   
 
Aktyèlman, yo itilize restriksyon sou prizonye ansent yo nan yon kantite sitiyasyon ki 
klase de vwayaj a randevou medikal chak semèn ant prizon yo, sa ki ka pran plis pase 
10 èdtan.  Sa a poze anpil risk sante pou alafwa manman ak pitit la.  Li ranfòse risk pou 
san kaye, limite mobilite ki nesesè pou yon akouchman san danje, epi ogmante risk pou 
tonbe, sa ki ka posibleman koze foskouch.  
 
Anplis de dispozisyon pou anchènman, pwojè lwa entèdi tou prezans nenpòt anplwaye 
prizon nan sal akouchman sof si li nesesè pa yon anplwaye medikal oswa prizonye a 
kap akouche, egzije plis fòmasyon rijid  pou tout anplwaye koreksyon yo, e li enstitye 
yon rapò anyèl detaye de tout enstans yo kote ofisye yo jije restriksyon nesesè. 
 
Senatè Velmanette Montgomery te deklare, "Mwen te rekonesan anpil a Gouvènè 
Cuomo lè li te siyen lwa anti-anchènman an.  Kòm bezwen pou bay plis detay sou lwa 
orijinal la te vin aparan, Mwen te gen konfyans ke nou tap gen sipò l ankò, e yon fwa 
ankò mwen remèsye Gouvènè a nan angajman l pou priyorite sante pou manman ak 
pitit nan sistèm koreksyon nou an." 
 
Manm asanble N. Nick Perry te deklare, "Menm lè yap peye pou krim ke yo te komèt, 

fi yo toujou gen dwa pou yo jwenn tretman kòm imen e jodia New York fè yon gwo 
deklarasyon avèk yon mesaj klè ke nou pral respekte dwa imen fi ansent yo nan sistèm 
prizon nou an.  Mwen remèsye defansè dwa prizonye yo ak Gouvènè Cuomo ki te fè 
plis efò pou asire ke nou simonte opozisyon an epi rann li posib ke pwojè lwa sa ta 
siyen an lwa." 
 
Donna Lieberman, Direktè Egzekitif NYCLU, te deklare, "Lwa anti-anchènman an ap 
finalman mete yon fen nan pratik pou fi yo sibi prizon ki pi di, imilyan ak malsen ak 
anchènman fi yo pandan tout gwosès la enkli tranche ak akouchman."  
 
Seymour James, Avoka an-chèf Legal Aid Society, te deklare, "Anchènman fi yo 
pandan gwosès ak pandan uit semèm apre peryòd akouchman an ogmante risk 
konplikasyon medikal kap mete andanje lavi manman ak pitit yo.  Nou aplodi Gouvènè a 
paske li te rekonèt bezwen pou mete fen nan pratik inimen restriksyon fi yo ki ale nan 
lopital pou swen medikal pandan gwosès yo oswa pandan mwa yo touswit apre 
akouchman an. Mete fen nan pratik sa esansyèlman enpòtan pou sante ak byennèt 
alafwa manman ak pitit la." 
 
Paul Samuels, Direktè ak Prezidan Legal Action Center, te deklare, " Legal Action 
Center aplodi ranfòsman lwa anti-anchènman New York.  Lwa sa ki byen elabore 
pwoteje sante ak dwa sivil fi ki ansent ak paran ansanm avèk fetis ak tibebe ki fenk fèt 
yo san yo pa redwi sekirite piblik, epi kenbe Eta New York nan avangad kesyon 
enpòtan dwa imen sa." 
 
Tamar Kraft-Stolar, Ko-Direktè  Pwojè Women and Justice ak ansyen Direktè 
Asosyasyon Koreksyonèl Pwojè New York’s Women in Prison, te deklare, "Nou 
aplodi Gouvènè Cuomo paske li siyen pwojè lwa sa epi pran yon pozisyon solid pou 
aboli pratik babari ak pratik denigran fi ansent ki nan prizon yo.  Avèk lwa sa, Eta New 
York pran yon etap pwogrè enpòtan nan pwoteje sante, sekirite ak dwa imen fi yo.   
Jounen sa se rezilta plizyè ane travay di anpil gwoup ak defansè kouraje fanm ki te viv 
laterè anchènman pandan gwosès.  Kòm lwa ki pi pwogresif nan kalite sa jiska prezan, 
lwa sa ka kontribye pou refòme nan tout peyi a epi ede ankouraje rekonesans bezwen 
pou mete fen nan mas anprizonman fi ansanm avèk tout lòt moun yo." 
 
Sonia Ossorio, Prezidan Óganizasyon Nasyonal pou Fi yo nan New York, te 
deklare, "Mete fen nan anchènman fi ki anprizone yo se jis dènye nan yon lis enpòtan 
refòm ki nesesè Gouvènè Cuomo te priyorize ak akonpil nan 2015. Apati Lwa istorik Fi 
yo a elaji pwoteksyon disrkiminasyon moun trans-seksyèl yo pou rive fè prizon nou yo 
vin pi imen ak ansekirite. Li transpòte kè m epi fè m fyè kòm yon Nouyòkè." 

